Hfongb Hsent Feib Lid Menf

BEFITIB

Nais Vut

1Wil, Box Lof, dail weid Jib Duf Yeeb Sub gos
gib id haib dail jid dax Tif Mof Taid, hxad hsent diot
bib bangf dail Ghab bul gheb Feib Lid Menf dot hlib
id, 2sul bib bangf dail ad yut Yad Feib Yad, haib Yad
Jib Bud, dail des bib xit seix nongx yongx id, jangb

laib jaod huid niangb mongx zaid gid niangs id. 3Bob
deid Bak Wangx Waix sul ab Ghab Yeeb Sub Jib Duf
baib mangx ngenb dieex. hxed vut.

Feib Lid Menf Bangf Hvib Hlib Vut Haib Hvib
Hsent

4Xangf wil daox gaod id hmat sos mongx, xangf
xangf weid mongx bod hfut wil bangf dail Wangx
Waix; >yenb weid hnangd mongx bangf jox hvib hlib
haib jox hvib hsent ab Ghab Yeeb Sub sul mail naix
hsab niangx (ghaid hxad hot “yenb weid hnangd hot mongx
maix hvib hlib maix jox hvib hsent ab Ghab Yeeb Sub sul dol naix
hsab niangx”). ®Bob deid mongx nas dol naix seix seix
maix jox hvib hsent ait jangx dax, ait dol naix bub
mangx ait diel diel hfud gid vut sail dios weid Jib Duf
ait het. 7Jid dax af, wil nas mongx bangf jox hvib hlib

ghangb hvib haib dot get hvib lins niox, yenb weid
dol naix hsab niangx bangf jox hvib dot ghangb hvib
ghangb niongk gangl mongx lol.

Box Lof Weid Ab Nif Xib Mux Dlak

8Wil bangl Jib Duf ghax hlieb hvib hot mongx
mongl ait dol hfud gid mangs ait hul, ®niox gqab wil
Box Lof dot ghab niangx hniut yangx, xangf nongd
seix weid Jib Duf Yeeb Sub gos qib lox, leit hvib dad
jox hvib hlib dax dlak mongx, °%ghax dios weid wil
bangf dail daib dial Ab Nif Xib Mux (laib bit nongd ghax
dios hot “maix khangd vut”), dail niangb xangf wil gos
kheib hsud ghax yis lol id dlak mongx. 1'Niongl gid
denx, nenx deid mongx ax maix gid vut, xangf
nongd nend, deid mongx hul ghaid deid wil hul, sail
maix gid vut yangx. Wil xangf nongd baib nenx
nongf diangd mongl mongx khangd nend mongl,
nenx dios wil bangf laib dliud. Wil bend maix hvib
dliat nenx, wil nas dol hseid ghangb hvib gos kheib
hsud hxot id, nenx tit mongx dies hxuk wil. **Niox
gab ax bub mongx nos ait deis, wil ghax ax niut ait
nend ait, baib mongx ait gid vut ax dios yaf mongx
ait, nongf dios ait mongx leit hvib ait het. >Nenx
hsat mongx xuk dongd, ghaid dios ait mongx dot
nenx leit hsak hsak mongl; ®ax diangd dios dail
khad yel, jangx dail jid dax dot hlib, vut hfed dail
khad not mongl; wil jus deix ait liek nend yangx, dail
hot mongx haib nend! Laib nend seix ax dios des
ngix hsongd dax hmat, dios des ab Ghab dax hmat
het.

7Hangd mongx dad wil dangt dail ghab bul
nend, seik nenx ghax liek seik wil jus yangs. *®Hangd
nenx ait hsad mongx, ghaid gab mongx gheix xid,
sail diangd jit diot wil bangf hvangb, **wil nongf dax

bex jef niox. Laib nongd dios wil Box Lof diub bil
hxad. Wil ax yongs xangs mongx: jus dios mongx
seix gab wil. 2%Jid dax af, wil jeb hvib mongx ait wil
niangb ab Ghab gid niangs dot ghangb hvib (ghaid
hxad ait “khangd vut”); dail jeb hvib mongx ait wil jox
hvib niangb Jib Duf gid niangs dot vut niangb. 2Wil
hxad hsent diot mongx, hsent mongx nongt yib
hveb, bub mongx ait dol id nongt not hxangt wil
hmat dol id mongl.

22Ait nend, mongx dail nongt des wil hsot
mangs khangd qut niangb, yenb weid wil jeb hvib
liak mangx daox gaod ghax nongt dot laib ngenb
dieex dax mangx hangd nend.

Nais Vut Dias Hsat Ghangb

23Yix Bab Fuf, dail weid Jib Duf Yeeb Sub ghax
sul wil xit seix niangb lox id nais mongx niangb vut.
24Wil bangf dol ghab bul gheb, Max Kox. Yad Lix Daf
Gux. DixMax. LudJab sail nais mongx niangb vut.
25Bob deid ab Ghab Yeeb Sub Jib Duf bangf ngenb
dieex xangf xangf niangb mongx jox hvib gid niangs.
Ab Menb.

